
Reunidos nos locais sindicais do Edificio Fundición o día 15 de xuño 
de 2004,  ás 10:00 horas en primeira convocatoria e ás 10:30 en 
segunda, coa seguinte orde do día: 
 

1. Lectura e aprobación, se procede, da acta anterior. 
2. Informe do Presidente. 
3. Informe dos representantes do Comité Intercentros nas distintas 

Comisións. 
4. Proposta feita pola xerencia de inclusión no Iº Convenio 

Colectivo do persoal informático e do responsable do parque 
móbil. Discusión e aprobación, se procede. 

5. Nomeamento dos membros da Mesa de Retribución e da 
Calidade. 

6. Nomeamento do/a representante do CI no proceso de selección 
da OFOE, tras a invitación feita pola FUVI. 

7. Petición de Andrés Mariño para pospoñer a xubilación 
acolléndose a nova normativa. 

8. Formalidades de entrega de documentos por parte do Servicios 
da Universidade. 

9. Lista de agarda de conserxes. Problemas coas listas de agarda.  
10.  Modificacións de artigos na Lei da Función Pública de Galicia e 

a súa aplicación ao persoal laboral. 
11. Rogos e preguntas  
 

A reunión é presidida por Rodrigo Alberte, Vicepresidente do CI, ao 
continuar de baixa Cándido Pérez. Antes de comezar a reunión da conta 
dos votos delegados que, neste caso, corresponden aos debidamente 
enviados por Cándido Pérez que delega en Rodrigo Alberte e Antón 
García  que delega en Federico Fernández. Cándido Pérez envía un 
escrito asinado no que da conta da súa situación de baixa médica por 
IT e por esta razón solicita que namentres persista esta situación a 

ASISTENTES   CC.EE. 

S- Delegado Sindical 
delegación de voto en Rodrigo Alberte en tódolos Plenos que se 
celebren ata a súa incorporación. O Pleno acepta a petición por 
unanimidade. 
 

1. A acta da reunión anterior foi enviada con antelación a tódolos 
membros do CI. Tras suxerir algúns membros pequenos cambios para 
ampliar ou matizar algúns datos, a acta é aprobada por unanimidade. 

 
2. Informe do Presidente. 

 
• Contratación temporal prórrogas e mobilidade:  

o Información sobre a baixa de Cesáreo Camiña, TESX 
da ETSE de Telecomunicación e cobertura provisional 
da vacante por parte de Marisa Magaz, ATSX con 
destino na  F. CC. EE. EE. 

o RR na que se comunica a renuncia de Francisco Javier 
Fernández Martínez, ATSX na Facultade de Física, ao 
seu traslado provisional a Facultade de Ciencias de 
Educación de Pontevedra.   

o RR na que se da conta do traslado de Francisco Javier 
Fernández Martínez, ATSX con destino na Facultade 

de Física, á Facultade de Ciencias Experimentais do 
Campus de Vigo. 

o RR na que se informa do remate do traslado 
provisional de Antonio Manuel Rodríguez González 
tras a incorporación de Elena Iglesias Prado a súa 
praza de ATSX na Facultade de Ciencias Xurídicas do 
Traballo. 

 
• Nova información remitida por Andrés Mayor, ATB na 

Biblioteca de Torrecedeira, que complementa a enviada con 
anterioridade. 

• Escrito da Fundación Universidade de Vigo no que invitan o 
CI a participar na provisión de persoal para a OFOE. 

• Normas de cumprimento de actas de cualificación de exames 
remitidas pola vicerreitora. 

 
EXECUCIÓN DE ACORDOS 
 

• Escrito remitido a Secretaria do Comité Executivo da FUVI 
aceptado a invitación a participar na selección de persoal 
para a OFOE nos termos recollidos no vixente Convenio. 

 
Manuel Velasco, Presidente do CE da Universidade de Vigo (Campus 

Vigo-Pontevedra), tras o informe do vicepresidente do CI, da conta do 
escrito remitido ao xerente e a xefa de xestión de persoal no que 
detalla os motivos polos que non asina determinados contratos. 
 

3. Informe dos representantes do Comité Intercentros nas distintas 
Comisións. 

 
• Tribunal de Selección prazas de TMTIC. 
Federico Fernández da conta de que se enviaron a RR HH as notas 
do 1º exame. 
• Intercambio de vacacións. 
Carlos Mollinedo informa que se vai a publicar nas webs dos órganos 

de representación do PAS o listado definitivo do intercambio de 
vacacións do ano 2004. 

 
4. Proposta feita pola xerencia de inclusión no Iº Convenio Colectivo do 
persoal informático e do responsable do parque móbil. Discusión e 
aprobación, se procede. 
 
Procédese a facer unha quenda de intervencións para que os distintos 
membros ou Seccións Sindicais poida expresar a súa opinión. 
Carmen Serra expresa a súa opinión manifestando que as variacións da 
nova proposta da Xerencia non están debidamente explicadas. Pregunta  
por qué unhas responsabilidade, dentro do mesmo grupo, son máis 
importantes (están mellor pagadas) ca outras e lembra que na primeira 
proposta a Xerencia asignaba cantidades idénticas a tódalas 
responsabilidades do Grupo I. 
Manuel Velasco comenta que a última proposta non responde o 
compromiso implícito na Transitoria Cuarta do vixente Convenio 
Colectivo. Segue apostando por solucionar os problemas retributivos no 

próximo Convenio ao considerar que é necesario facelo no medio prazo 
(catro anos). Lembra, tamén, que malia que o xerente o repite tódolos 
días, o persoal informático non está fora do Convenio pois as Disposicións 
Transitorias forman tamén parte deste documento. Así mesmo, aínda que 
a xerencia insiste no contrario, afirma que as novas prazas non están sen 
ter asignado un salario no Convenio pois na sinalada Transitoria Cuarta 
equipárase a Analista con TSTIC e a TEI con TETIC; a praza de TMTIC 
aparece tamén no Anexo VIII cun complemento de categoría asignado. 
Móstrase crítico coa actitude da xerencia pois considera que están máis 
interesados en solucionar un problema concreto que en buscar unha 
proposta retributiva sensata e equilibrada que sirva para dotar de 
coherencia a táboa salarial do PAS laboral. Por último expresa que vai a 
votar en contra da última proposta da xerencia. 
Arturo Casar, di que UGT non acepta a proposta porque a maioría dos 
traballadores/as dos servizos informáticos non a quere. Lembra que os 
directores perden cartos e que as responsabilidades de área son unha 
perda nas condicións laborais dos/as traballadores/as afectados/as. A 
proposta que se fai para o grupo III tampouco é do agrado do persoal 
fixo e moito menos do persoal contratado. 
Rodrigo Alberte, comunica que a CIG se vai a apoiar a proposta da 
empresa ao considerar que contén elementos positivos para incorporar 
definitivamente ao persoal informático ao Convenio. 
 
Tras expresar libremente tódolos membros ou Seccións Sindicais o que 
consideraron procédese a realizar a votación que é secreta por petición 
expresa do vicepresidente. O resultado da primeira votación, para a que 
era necesaria obter maioría absoluta, foi o seguinte: 
 
  Votos a favor:  6 
  Votos en contra:  6  
  Votos en branco: 0 
  Abstencións:  0 
 
O producirse un empate procédese a realizar unha segunda votación na 
que para chegar ao acordo bastaría con obter maioría simple. O resultado 
é o seguinte: 
 
  Votos a favor:  6 
  Votos en contra:  6  
  Votos en branco: 0 
  Abstencións:  0 
 
O non producirse a maioría necesaria e constatarse que non hai acordo 
conclúese o debate lembrando que o Regulamento de Organización e 
Funcionamento do CI di: “De producirse un empate, posporase a 
adopción do acordo á seguinte reunión”.   

 
5. Nomeamento dos membros da Mesa de Retribución e da Calidade. 
 
Procédese a nomear aos 6 membros do CI na Mesa de Retribucións e 
Avaliación da Calidade que de acordo cos resultados electorais globais 
estará composto por 3 membros de CIG, 2 de CC OO e 1 de UGT. Os 
representantes que cada Sección Sindical nomea son os seguintes: 

CIG 
 
Titulares: Cándido Pérez, Carlos Mollinedo e Rodrigo Alberte 
Suplentes: Chus Losada, Antón García e Federico Fernández 
 
CC OO 
 
Titulares: Carmen Serra e Manuel Velasco 
Suplentes: Victoria Alonso e Aser Fernández 
 
UGT 
 
Titular: José Andrés Zapirain 
Suplente: Arturo Casar 
 
6. Nomeamento do/a representante do CI no proceso de selección da 
OFOE, tras a invitación feita pola FUVI. 

 
Carmen Serra, representante do CI na anterior e inconclusa selección 
manifesta que se estamos nesta nova conxuntura é porque non se 
permitiu que se torcera o proceso de selección. Síntese disposta a 
continuar representando ao CI ao sumar agora a intensa experiencia da 
selección anterior. 
Rodrigo Alberte, comenta que se a CIG pensou en cambiar a 
representante foi porque entende que a outra parte (a FUVI neste caso) 
tamén fixo cambios. 
Aser Fernández di que é preciso aproveitar a experiencia acumulada por 
Carmen e que non ten dúbidas en que a súa actuación vai a ser dentro 
do que marca a normativa. 
A discusión conclúe co acordo unánime de que a representante do CI na 
selección do persoal para a OFOE sexa Carmen Serra. 

 
7. Petición de Andrés Mariño para pospoñer a xubilación acolléndose a 
nova normativa. 
 
O Vicepresidente no seu informe xa comunicou que o compañeiro tiña 
enviada nova documentación na que argumenta que se pode pospor a 
xubilación e traballar máis anos melloraría a contía da paga de 
xubilación. Sen entrar en máis discusións o Pleno decide que neste 
asunto se aplique a lexislación vixente. 

 
8. Formalidades de entrega de documentos por parte do Servicios da 
Universidade. 

 
Aser Fernández e Antón García, membros da Comisión de Formación 
solicitaron á empresa información relacionada con este tema a través dun 
escrito no que figuraban ámbolos dous como reclamantes da información. 
Como a empresa enviou a información só o primeiro solicitante, Aser 
Fernández, que figuraba en segundo lugar, púxose en contacto co xefe 
de RR HH para preguntarlle o por que deste proceder. 
Para aclarar esta situación acórdase remitir un escrito ao Xerente e 
demais xefes de servizo para pedirlles que en próximas ocasións a 
información se lle envíe a tódolos/as solicitantes. 

9. Lista de agarda de conserxes. Problemas coas listas de agarda. 
 
O CI constata que non se está a actuar do mesmo xeito para cubrir 
prazas da mesma categoría. Esta conclusión extráese  tras analizar os 
procedementos empregados para cubrir prazas de TESX en Teleco e no 
Campus de Ourense, pois se no primeiro caso se tirou da lista de 
conserxes e se cubriu a praza, no segundo no se acudiu a dito documento 
malia que, ao parecer, había (e sigue habendo) traballadores que están 
na lista interesados en cubrir esa vacante. 
Lémbrase tamén que para cubrir a praza de Ourense a empresa enviara 
un borrador de convocatoria que serviría tamén para dotarnos de lista de 
agarda para a nova categoría. O Secretario comunica que este asunto xa 
foi tratado noutra reunión do CI acordándose daquela solicitar algúns 
cambios na convocatoria, cambios que no seu momento lle fixo chegar 
por correo electrónico ao xefe de RR HH. 
Acórdase facer un novo escrito solicitando explicacións deste asunto. 
 
10. Modificacións de artigos na Lei da Función Pública de Galicia e a súa 
aplicación ao persoal laboral. 

 
Federico Fernández di que días atrás enviou un correo electrónico á lista 
de comunidade para informar dos cambios que introduce a Lei 9/ 2003 
de 29 de decembro, normativa que aínda que é de aplicación ao persoal 
funcionario ao mellorar as condicións recollidas no Capítulo VIII do 
vixente Convenio estas melloras son tamén de aplicación ao persoal 
laboral pois é este un dereito recollido en dita norma. 
Acórdase facer un escrito lembrándolle á empresa a obriga de dar a 
coñecer que esta melloras tamén abranguen ao persoal laboral. 

  
11. Rogos e preguntas 
 
Rodrigo Alberte informa da manifestación que vai a realizar o PAS da 
Universidade de Santiago e da solicitude feita polos compañeiros da USC 
para que enviemos unha delegación que exprese a solidariedade dos 
traballadores/as de Vigo coas reivindicacións que están a esixir. 
O Secretario roga a tódolos membros que comuniquen en que datas 
están de vacacións co obxecto de coñecer os recursos cos que contamos 
no verán. 

Acordos: 

 
• Nomear os representantes do CI na Mesa de Retribucións. 
• Nomear a Carmen Serra como representante do CI na selección 

da OFOE que se vai a realizar na FUVI. 
• Que na petición de ampliación da idade de xubilación feita por 

Andrés Mariño se aplique a normativa vixente. 
• Enviar un escrito á Xerencia e demais xefaturas de servizos 

rogando que a información solicitada por membros do CI se lle 
envíe nominalmente a todos eles. 

• Elaborar  un escrito no que se pidan explicacións pola xestión 
que se está a facer da lista de conserxes. 

• Enviar un escrito no que se pida a aplicación da LEI 9/2003 de 
29 de decembro ao persoal laboral. 

 
 
Fdo: Manuel Velasco Graña   VºBº: Rodrigo Alberte Pivida 
  (Secretario)     (vicepresidente) 

